
Laiaw:’gan né Bulakan
BAYAN NG BULAKAN

TANGGAPAN NG PUNONG BAYAN

KAUTUSANG PANG-EHEKUTIBO BLG. 2021 - 023
Serye 2021

KAUTUSANG MULING NAGSASAILALIM SA "GENERAL COMMUNITY
QUARANTINE (GCQ) WITH RESTRICTIONS"” SA BAYAN NG BULAKAN MULA
IKA-1 HANGGANG IKA-15 NG HULYO, 2021.

SAPAGKAT, noong ika-8 ng Marso, 2020 si Pangulong Rodrigo Roa Duterte ay nag-
isyu ng Proclamation No. 922 na nagdedeklarang nasa "State of Public Health Emergency” ang
buong bansang Pilipinas dahil sa banta ng 2019 Novel Coronavirus at ang lahat ng sangay ng
pamahalaan ay inaatasang gawin ang lahat ng mga nararapat upang masugpo ang paglaganap
ng sakit na ito sa komunidad;

SAPAGKAT, sa bisa ng Presidential Proclamation No. 929 idinedeklarang nasa State of
Calamity ang buong bansa at nagpapanatili ng Kautusang ito hanggang Setyembre 21, 2021;

SAPAGKAT, ang Bayan ng Bulakan kabilang sa Lalawigan ng Bulacan ay sumailalim sa
iba't ibang klasipikasyong pangkuwarantina na kung saan noong Hunyo 30, 2021 ay nagpasya
ang Inter-Agency Task Force for the Management of Emerging Infectious Diseases (IATF) na
muling isallalim sa klasipikasyong General Community Quarantine with restrictions mula ika-1
hanggang ika-15 ng Hulyo 2021;

SAPAGKAT, alinsunod pa rin sa Seksyon 444, (2), (iii) ng Kodigo ng Pamahalaang Lokal
ng 1991 ang Punong Ehekutibo ay may kapangyarinang mag-akda ng mga atas
tagapagpaganap para sa taimtim na pagsasagawa ng mga batas at ordinansa;

SA MAKATUWID, AKO, SI VERGEL C. MENESES, Punong Bayan ng Bayan ng
Bulakan, sa bisa ng kapangyarihang kaloob ng mga umiiral na Batas, ay ipinag-uutos ang mga
sumusunod na panuntunan:

TUNTUNIN 1. PAGPAPATUPAD NG "GENERAL COMMUNITY QUARANTINE
WITH RESTRICTIONS” SA BAYAN NG BULAKAN. I-adopt ang IATF Resolution No. 124
series of 2021 may petsang Hunyo 30, 2021 na nagpapatupad ng mga alituntunin para sa
muling pagsasallalim sa "General Community Quarantine (GCQ) with restrictions” sa bayan ng
Bulakan mula ika-1 hanggang Ika-15 ng Hulyo, 2021 lakip ang mga sumusunod:

1. Ang mga establisyimento tulad ng commissaries, restaurant, karinderya at iba

pang kauri nito ay maaaring tumanggap ng hanggang forty percent (40%)
venue capacity at fifty percent (50%) for al fresco o outdoor dining;

2. Ang mga establisyimento tulad ng beauty salons, parlors, barber shops, and
nail spas, ay maaaring tumanggap ng hanggang fifty percent (50%) seating o
venue capacity lamang at patuloy na nakasuot ng face masks ang lahat ng
kliyente at nagseserbisyo sa loob nito;

3. Ang tinatawag na MICE events o ang meetings, incentives, conventions, and
exhibitions na pinagkalooban ng Department of Tourism (DOT) at Department of
Trade and Industry (DTI) bilang eligible establishment ay pinapayagang magpatuloy
ng hanggang forty percent (40%) venue capacity, samantala ang social
events sa parehong establisyimento ay pinapayagan ng hanggang ten percent
(10%) venue capacity;

Gayundin, bago magdaos ng isang okasyon, ang event organizers at/o may-
ari ng establisyimento ay kinakailangang magsumite ng liham kahilingan sa
Municipal IATF on COVID-19 sa Tanggapan ng Punong Bayan tatlong (3) araw
bago idaos ang pagtitipon, at hintayin ang ipagkakaloob na pahintulot upang
maibigay sa Tanggapan ng Pulisya (PNP), Tanggapan ng Kalusugan (RHU),
Tanggapan ng Pangkaligtasan (MDRRMO) at Barangay, kalakip ang mga sumusunod
na Checklist:

Title of Activity/event;

Date and Time

Name of Organizer

Requesting Party (Name, Designation, Agency, Contact Details)
Venue and Calculated Capacity including Number of Estimated Guests
Minimum Health Standard including Contact Tracing Forms

4, Sa ilalim ng Safety Seal Certification Program, ang mga negosyong
nakatanggap nito ay maaaring magdagdag ng additional ten percent (10%)
venue/seating capacity;

5. Specialized Markets ng Department of Tourism (DOT) at iba pang kauri nito ay
pinapayagan kasama ang sumusunod:

5.1. Pamilihang Bayan at Market Day. Bukas ang Pamilihang Bayan at maga
talipapa mula ika-5:00 ng umaga hanggang ika-6:00 ng gabi, Lunes hanggang
Sabado. At ika-5:00 ng umaga hanggang ika-12:00 ng tanghali kung araw ng
Linggo para sa Disinfection Day.

1.a. Mahigpit na tinatagubilin ang pagsunod sa health protocols, pagsusuot ng
face mask at face shield, pagkuha ng temperature, pag-alcohol at iba pang
gawain para maiwasan ang pagkakaroon ng Covid-19

1.b. Pansamantalang sinususpindi ang pagpapatupad ng Road Clearing
Operations sa lugar ng talipapa mula sa oras na itinakdang bukas at/o
operational ito kung nasusunod ang itinakda ng DILG Memorandum
Circular No, 152.

6. Fully Operational ang Pamahalaang Bayan kabilang ang mga sumusunod na
serbisyo:

Emergency/Frontline Services.

1. Bukas 24/7 ang Tanggapan ng Municipal Disaster Risk Reduction
Management Office at nakahanda kung mayroong dagliang pangangailangan,

2. Patuloy ang testing, contact tracing, pangangalaga sa mga nagkakasakit ng
COVID-19 sa Municipal COVID-19 Facility na pinamamahalaan ng Pambayang
Tanggapan ng Kalusugan.

3. Mass Vaccination on Covid-19 na prayoridad ng Pamahalaang Bayan sa
pamamagitan ng Pambayang Tanggapan ng Kalusugan.

4, Registration of Philippine Identification System (PhilSys) ng Philippine
Statistics Office (PSA)

5. Social Services ng pamahalaang bayan at nasyunal.

7. Pampublikong Sasakyan. Ipinagpapatuloy ang pagpapatupad ng health protocols
sa mga jeep at bus base sa hinihingi ng DOTT.

Sa mga traysikel, patuloy ang paggamit ng Red and White Sticker mula Lunes
hanggang Linggo base sa napagkasunduan ng Pamunuan ng TODA.

8.

10.

11.

Indoor tourist attractions, historical sites at museums ay maaaring magbukas ng
hanggang forty percent (40%) venue capacity. Outdoor tourist attractions
ay maaaring buksan hanggang fifty percent (50%) venue capacity

Pangrelihiyong pagtitipon sa mga bahay Sambahan, Dalanginan at iba pa
kabilang ang luksang parangal, burol, libing at iba pang kahalintulad nito ay
pinapayagan ng hanggang fifty percent (50%) venue/seating capacity, at
nasusunod ang mga panuntunang pangkalusugan.

Ipinagpapatuloy ang pagdaraos ng mga regular na gawain sa pamamagitan
ng virtual o online streaming.

Maaaring magkaroon ng burol ang namayapa dahil sa COVID-19 kung ang
dadalo ay immediate family lamang at nasunod ang minimum health protocols bago
iburol, sa panahon ng burol at paglilibing.

Curfew. Ang "curfew hours"” ay magsisimula ng ika-8:00 ng gabi hanggang ika-5:00
ng umaga ng susunod na araw, na kung saan ipinagbabawal ang paglabas ng mga
mamamayan, maliban kung emergency cases, mga kabilang sa Authorized Persons
Outside of Residence (APOR) at mga nagtatrabaho sa mga pinapayagang bukas na
industriya; na kung saan maipapakita ang pagkakakilanlan at iskedyul sa trabaho.
(Section 6. Provincial Wide Uniform Curfew, Provincial Ordinance No. 87-5. 20200

Lifting of Liquor Ban. Pinapayagan ang pagbebenta, pagbili, pagdadala at pag-
inom ng nakalalasing na inumin (adopting £EO No. 20 5.2021 dated May 19, 2021 of

Gob. Daniel Fernandp) kalakip ang mga sumusunod na panuntunan:

1. Hindi puwedeng uminom sa komersyal na establisyimento at pampublikong
lugar. Ang hotels, inns, at kaparehong establisyimento na tumatanggap ng
akomodasyon sa publiko ay kabilang sa pampublikong lugar.

2. Supermarkets, stores and other retail outlets lamang ang pinapayagang
magbenta sa mga mamimili.

3. Ang pagbili ng inuming nakalalasing ay mula Ika-8:00 ng umaga hanggang ika-
5:00 ng hapon lamang.

12. Pinapayagan ang lahat ng klase ng construction projects.

13.

Ang mga taong may edad 18 pababa at mga may edad 65 pataas, buntis at lalo't
higit ang mga may dati ng karamdaman ay hindl pinapayagang lumabas ng tahanan,
maliban kung "emergency case” at hinihingi ng pagkakataon.

14. Ang mga sumusunod na establisyimento at o gawain na nasa talaan ng

Department of Trade and Industry na HINDI PINAPAYAGANG MAGBUKAS
ngayong GCQ:

1. Entertainment venues with live performers (Karaocke bars and the like, theaters,
and cinemas)

2. Recreational venues (internet cafes, billiard halls, amusement arcades, bowling
alleys, and similar venues)

3. Amusement parks or theme parks, fairs/peryas, kid amusement industries such
as playgrounds, playrooms, and kiddie rides.

4. Casinos, horse racing, cockfighting and operation of cockpits, lottery and betting
shops, and other gaming establishments except for the draws conducted by
PCSO. Maliban kung pinayagan ng IATF o ng Tanggapan ng Pangulo ng Pilipinas.

5. Outdoor sports courts or venues for contact sports, scrimmages, games, or
activities,

6. Indoor sports courts and indoor tourist attractions.

TUNTUNIN 2. PAGPAPATUPAD NG "THE VIDEOKE AND OTHER SIMILAR
DEVICES OF SIMILAR NATURE REGULATORY ORDINANCE". Ini-adopt ng Kautusang ito
ang Municipal Ordinance No. 2020-282 na pinagtibay noong Disyembre 9, 2020 ng
Sangguniang Bayan ng Bulakan, na iiral habang nasa panahon ng pandemya kabilang ang
takdang kaparusahan sa mga mahuhuling lalabag para sa mga sumusunod na probisyon nito:

1. Mahigpit na ipinagbabawal ang paggamit ng karaokes, videokes at iba pang

kahalintulad na mekanismo o aparato na lumilikha ng ingay na nakakagambala sa
katahimikan ng komunidad mula araw ng Lunes hanggang Biyernes.

2. Pinapayagan naman ang paggamit nito tuwing Sabado at Linggo mula ika-12:00 ng
tanghali hanggang Ika-8:00 ng gabi.

3. Inaatasan ang mga may negosyo ng videoke at iba pang katulad nito na

lagyan/idikit ang “paalala” sa paggamit ng regulasyon ng nabanggit na videoke
machine.

4. Kabilang sa mga pinapayagang gamitin na nakapaloob sa Kautusan:
a, Gamit sa online o e-learning ng mga mag-aaral at guro;
b. Kagamitan sa misa, novena at iba pang kahalintulad na gawain na may
kaugnayan sa relihiyon; at
c. Gamit sa mga espesyal at regular na pagdiriwang.

TUNTUNIN 3. PAGSUNOD SA "MANDATORY MINIMUM PUBLIC HEALTH
STANDARDS". Mahigpit na pagsunod sa pagpapanatili ng physical distancing, mga
pamantayan para sa kaligtasan at kalusugan paggamit ng thermal scanner, face mask, face
shield, alcohol, paghuhugas ng kamay, etiketa sa pag-ubo, at iba pang pag-iingat na dapat
gawin sa loob ng establisyimento o kung nasa labas. (Provincial Ordinance No. 84-52020)

TUNTUNIN 4. PAGPAPATUPAD. Ang Himpilan ng Pulisya (PNP Bulakan), maga
Punong Barangays, kasama ang Municipal Inter-Agency Task Force COVID-19 at Barangay
Health Emergency Response Team (BHERT) ay inaatasang ipatupad ang nilalaman ng
Kautusang ito.

TUNTUNIN 5. PAGLABAG AT KAPARUSAHAN O PENA. Ang sinumang tao o mga
may-ari ng establisyimiento na napatunayang lumalabag sa probisyon ng kautusang ito ay may
kaparusahang tulad sa mga itinakda na nakapaloob na Ordinansang Pambayan, o di kaya ay
iendorso sa lokal na kapulisan dahil sa paglabag sa mga pambansang batas o kautusan sa
panahon ng pandemya.

TUNTUNIN 6. SUGNAY NA NAGBUBUKLOD. Ang anumang kautusan o polisiya ang
flathala ng Pamahalaang Panlalawigan, Pamahalaang Nasyunal ay ginagawang bahagi ng atas
na ito. Gayundin, ang mga pinagtibay na Pambayang Kautusan ng Sangguniang Bayan ng
Bulakan patungkol sa COVID-19 pandemic.

TUNTUNIN 7. PAGKAKABISA. Ang Kautusang ito ay ipatutupad para sa
pangangalaga ng mamamayan habang nasa estado ng COVID-19. At magkakabisa matapos
malagdaan ng Punong Bayan.

Nilagdaan ngayong ika-30 ng Mayo, 2021 sa Bayan ng Bulakan.

R . MENESES
nong Bayan
I

Paged of 4



